
Техникалық құрал (ТҚ) ақаусыз жұмыс істеуі тиіс электромагниттік жағдайдың (ЭМЖ) 

құрамына коммутация кезінде төмен жиілікті жəне жоғары жиілікті электромагниттік тосқауылдар 
(ЭМТ) кіреді. Өз кезегінде, ЭМТ кондуктивтік (өткізгіш ортада таралатын) жəне сəулеленетін 
(техникалық құралдың айналасындағы кеңістікте пайда болатын) болып бөлінеді [1]. 

Электр станциялары мен қосалқы станциялардағы жоғары кернеулі ажыратқыштар мен 
айырғыштардың коммутациясы қосалқы станцияның немесе станцияның жоғары кернеулі тарату 
құрылғысының шиналарындағы кернеудің күрт өзгеруіне байланысты электромагниттік 
тосқауылдарды тудырады. Бірінші ретті тізбектегі кернеудің өзгеруі ондағы өтпелі процесті жəне ток 
пен кернеудің тербелмелі өшетін импульстарының пайда болуын тудырады (доғаның бірнеше рет 
тұтануы жағдайында импульстардың сериясы). 1-кестеде электромагниттік тосқауылдардың əсерінен 
релелік қорғаныс жəне автоматика (РҚжА) құрылғыларының зақымдану жəне дұрыс жұмыс істемеу 
мысалдары келтірілген [2]. 

 
1 – кесте.  

ЭМТ əсерінен РҚжА құрылғыларының зақымдану жəне дұрыс жұмыс істемеу мысалдары 
п.п. Коммутацияның түрлері Салдары Себептері 

1 Элегазды ТҚ бар ҚС-дағы 

айырғыштың коммутациясы 

РҚжА жалған іске қосылған кезде 110 кВ желіні 

ажырату жағдайлары тіркелді 

Ақаулы ЖҚ. Импульстік 

тосқауылдың жоғары деңгейі 

Элегаздың тығыздығын бақылау автоматикасы 

жұмысында ақау болған кезінде 110 кВ 

ажыратқыштарды басқаруды бұғаттау 

жағдайлары тіркелді 

Жабдықтың тосқауылға 

төзімділігі төмен 

2 Ашық ТҚ ҚС-дағы 110 кВ 

ажыратқыштың 

коммутациясы 

220 кВ ажыратқышты жалған ажырату 

жағдайлары 

Жедел (оперативті) ток 

тізбектеріндегі импульстік 

тосқауылдар 

 
Қазақстанның қосалқы станцияларында (атап айтқанда, «KEGOC» АҚ балансындағы 66 қосалқы 

станцияда) ЭМЖ анықтау үшін (ЭМҮ қамтамасыз ету мақсатында) келесідей параметрлерді талдау 
зерттеу жүргізілді: 

1. басқару кабельдеріндегі өндірістік жиіліктегі токтар мен кернеулер; 
2. жерге қосқыш потенциалының көтерілуінен туындаған импульстік тосқауылдар (релелік 

қалқандағы қарсы фазалы жəне синфазалы тосқауылдар); 
3. табиғи коммутациялар кезіндегі импульсті жəне импульсті-сəулеленетін тосқауылдар. 
Бірінші жағдайда бақылау кабеліндегі жəне құрылғыдағы ең жоғары кернеу 43 қосалқы 

станцияда (65,15%) рұқсат етілген мəннен асып кетті, сондай-ақ экранда, қабықшада жəне кабель 
сауытында ең жоғары ток 40 қосалқы станцияда (60,6%) рұқсат етілген мəннен асып кетті. 

Екінші жағдайда, құрылғыдағы ең үлкен кернеу (қарсы фазалы жəне синфазалы тосқауылдар) 58 
қосалқы станцияда (87,8%) нормалық деңгейден асты. 

Үшінші жағдайда коммутация кезінде құрылғыдағы ең жоғары кернеу 22 қосалқы станцияда 
(33%) рұқсат етілген деңгейден асты [3]. 

Қазіргі заманғы электронды жүйелер электромагниттік тосқауылдарға өте сезімтал, бұл олардың 
дұрыс жұмыс істемеуіне əкелуі мүмкін. Зерттеулерге сүйене отырып, коммутация кезінде РҚжА 
құрылғыларының ЭМҮ қамтамасыз ету мəселесі өте өзекті деп айта аламыз. 

 
Пайдаланылған əдебиеттер 

